
[bookmark: INSERT_SOW]KËRKESË PËR APLIKIM
(RFA-001/23)

ZHVILLO STARTUP-IN TËND PËRMES STAR-UP


Data e shpalljes:				27/01/2023


Data dhe koha e përfundimit: 		             28/02/2023, ora 17:00


Të nderuar aplikant,

STIKK si organizatë zbatuese e projektit STAR UP, të financuar nga Bashkimi Evropian, është duke kërkuar qiramarrës për Tech Park Prishtina, nga Startup-et e kualifikuara veprimtaria e të cilave është e fokusuar në sektorin e TIK.

Qëllimi i projektit është të ofrojë mbështetje për Startup-et ekzistuese dhe të rrisë aftësitë e tyre përmes mbështetjes së zhvillimit individual, bazuar në nevojat e tyre. Pas pranimit të tyre në Tech Park, do të bëhen vlerësime individuale rreth nevojave të tyre dhe do t'u ofrohet mbështetje për zhvillim për secilin prej Startup-eve. Tech Park Prishtina do të shërbejë si një stacion me një ndalesë për të gjithë industrinë, me rreth 25 Startup-e dhe 10 biznese të tashmë të dëshmuara në treg, të cilat do të vendosen në Tech Park, duke përfshirë laboratorët e kërkimit dhe zhvillimit, hapësirat e bashkëpunimit, dhomat e takimeve, etj. Gjithashtu, projekti parasheh mbështetjen e startup-eve gjatë gjithë periudhës kohore nw Tech Park, përmes trajnimeve të ndryshme, si dhe mbështetjes përmes granteve.

Tech Parku do të nxisë bashkëpunimin e kompanive të zhvilluara dhe Startup-eve për të zgjeruar më tej aftësitë dhe shërbimet/produktet e ofruara nga ta në industrinë e TIK. STAR UP do të mbështesë gjithashtu Startup-et me ndërmjetësime, B2B, Zgjerim të Tregut, qasje në tregjet e BE-së, financime fillestare, etj.

Ne parashohim t’i pranojmë 25 Startup-e të cilat rreth muajit Shkurt 2023 do të jenë pjesë e Tech Park Prishtina.

Për qëllimet e këtij projekti, është publikuar kjo KPA dhe përbëhet nga ky dokument shpjeguese, si dhe:

Pjesa I – Përshkrimi rreth mundësisë për qiramarrje;
Pjesa II – Informacione për Përfituesit;
Pjesa III – Informacione mbi Kualifikimet;
Pjesa IV – Informacioni dhe Kontaktet rreth dorëzimit të aplikacioneve;
Pjesa V – Informacionet rreth Vlerësimit të Aplikimeve;
Pjesa VI – Informacionet rreth Aplikacioneve të suksesshme;
Pjesa VII – Informacione të tjera; dhe
Pjesa VIII – Shtojcat për tu Bashkangjitur.


Faleminderit për interesimin tuaj.

Pjesa I:  Përshkrimi rreth mundësisë për qiramarrje

IA. Parathënie
[bookmark: OLE_LINK2][bookmark: OLE_LINK1]STAR UP është një projekt 30 mujor i financuar nga Bashkimi Evropian dhe që zbatohet nga Shoqata për Teknologji të Informacionit dhe Komunikimit të Kosovës (STIKK), në Kosovë.

STAR UP kontribuon drejtpërdrejt në forcimin e ekonomisë së Kosovës duke mbështetur zhvillimin e Startup-eve përmes procesit të akselerimit. Duke mbështetur rritjen e strukturuar të Startup-eve premtuese të TIK-ut, projekti kontribuon drejtpërdrejt në rritjen e numrit dhe qëndrueshmërinë e Startup-eve inovative dhe të orientuara drejt rritjes, në veçanti Startup-et e udhëhequra nga gratë dhe të rinjtë”.

Për më tepër, nëpërmjet shërbimeve të përshpejtimit dhe hapësirave të reja në Parkun e teknologjisë, projekti drejton drejtpërdrejt mbështetjen për krijimin e një ekosistemi të mirë inovativ digjital për Startup-et në relacion të ngushtë me ekosistemin e BE-së. 

IB. Kriteret e Përgjithshme të Përzgjedhjes
STAR UP synon përmirësimin e prosperitetit ekonomik dhe perspektivës së të rinjve në Kosovë. Përmirësimi i efikasitetit të sektorit privat për të nxitur zhvillimin dhe gjenerimin e punësimit janë dy variabile thelbësore që projekti kërkon t’i ndryshojë.

Një aplikacion i vlefshëm sipas kushteve të STAR UP duhet të plotësojë kriteret e mëposhtme:
· Të jetë inovativ dhe unik;
· Të jetë në përputhje dhe në frymën objektivave të STAR UP;
· Të jetë i orientuar nga eksporti;
· Të jetë në gjendje të ndikoj në përmirësimin e mundësive ekonomike në vendin e synuar të projektit STAR UP.

Pjesa II:  Informacione për Përfituesit
1. Sipas kësaj KPA-je, një vend në Tech Park Prishtina do t'u mundësohet këtyre Startup-eve:

· Startup-et që veprojnë në sektorin e TIK. 

2. Të gjitha aplikacionet e pranuara brenda afatit të paraparë do të shqyrtohen nga Komiteti i Rishikimit dhe Vlerësimit të STAR UP (KRV) brenda dy javësh, nga data e paraparë për dorëzimin e aplikacioneve sipas kritereve të vlerësimit të përshkruara në këtë KPA.

3. Aplikacionet e marra pas afatit të përcaktuar për aplikim nuk do të merren parasysh në procesin e shqyrtimit. Vetëm aplikimet elektronike do të pranohen brenda afatit të paracaktuar për aplikim.

4. Pas dorëzimit të aplikacionit tuaj të plotë, brenda pesëmbëdhjetë ditëve kalendarike nga afati i fundit për aplikim, STAR UP do të caktojë një datë që KRV-ja të shqyrtojë dhe vlerësojë aplikacionin tuaj. Aplikantët të cilët marrin më së shumti pikë, do të kalojnë në fazën tjetër të procesit të përzgjedhjes.



Pjesa III:  Informacione mbi Kualifikimet
Kjo KPA është e hapur për Sipërmarrësit ose/edhe Startup-et e regjistruara në Kosovë (lloji specifik i bizneseve janë referuar në Pjesën II. më lart).

Përveç kësaj, aplikantët duhet:
· Të jenë aktiv në tregun e Kosovës dhe/ose të jenë të regjistruar dhe të njohur ligjërisht sipas ligjeve të Kosovës [ju lutemi bashkëngjitni një kopje të certifikatës së regjistrimit të biznesit tuaj] (nëse posedoni);
· Të ketë vizion, mision dhe vlera të qarta për Startup-in.
· Të jenë në përputhje kundrejt autoriteteve relevante publike, fiskale; 
· Të ketë llogaridhënie financiare dhe të mbajë shënime të detajuara për të gjitha shpenzimet; dhe
· Të mos gjenden në listat e Sanksioneve – Terrorizmi dhe Inteligjenca Financiare, Zyra e Kontrollit të Pasurive të Huaja etj.

Organizatat e mëposhtme nuk janë të pranueshme për një mbështetje përmes STAR UP-it: 

· Partitë politike, filialet ose degët e tyre;
· Organizatat që shfaqen në listën OFAC-ut;
· Organizatat që promovojnë ose angazhohen në aktivitete të paligjshme ose aktivitete antidemokratike;
· Organizatat, objektivat e të cilave janë për qëllime diskriminuese dhe/ose fetare, dhe objektivi kryesor i veprimit të të cilave është i natyrës fetare;
· Çdo kush i cili është i lidhur me projektin e STAR UP, zyrtarët, drejtorët ose punonjësit e saj. 

Pjesa IV:  Informacioni dhe Kontaktet rreth Dorëzimit të Aplikacioneve

1. KPA përfshin të gjithë informacionin e kërkuar për të aplikuar, megjithatë, pyetjet eventuale për këtë KPA duhet të dërgohen (VETËM) përmes email-ës, në:

E-mail: starup@stikk.org

Afati i fundit për pyetje është 17/02/2023 në ora 17:00. Përgjigjet do t'u shpërndahen të gjithë aplikantëve deri me 24/02/2023 në ora 17:00.

Seancat për informim me aplikantët potencial, do të organizohen në platformën Zoom, në datat në vijim:
1. 01/02/2023 & 09:00 – 12:00
2. 03/02/2023 & 09:00 – 12:00
3. 07/02/2023 & 09:00 – 12:00
4. 10/02/2023 & 09:00 – 12:00
5. 15/02/2023 & 09:00 – 12:00

LINKU i takimit do të publikohet me të gjithë të interesuarit në faqen tonë të internetit dhe në rrjetet sociale,  të paktën një orë para takimit.

2. Projekti STAR UP nuk do të mbulojë asnjë kosto në lidhje me përgatitjen dhe dorëzimin e Aplikacioneve. 

Aplikantët duhet të dorëzojnë aplikacionin duke përdorur formularët si më poshtë:

· Formulari i Aplikimit;
· Një kopje e certifikatës së regjistrimit të biznesit të aplikantit dhe veprimtarisë së aktivitetit;
· Kopja e letërnjoftimit të Kosovës.
· Një kopje e portofolit të biznesit tuaj si broshurë, faqe të mediave sociale, faqe interneti (nëse posedoni).

3. Aplikimet mund të dorëzohen në gjuhen Angleze, Shqipe ose Serbe në email-in e mëposhtëm: 

·  starup@stikk.org

Ju lutemi shënoni [STAR UP – Tenancy Application] në “subject” të email-it dhe bashkëngjitni të gjitha dokumentet e kërkuara. Nëse madhësia e dokumenteve tejkalon hapësirën maksimale të lejuar në email, atëherë ju lutemi përdorni WeTransfer dhe bashkangjiteni në email link-un me dokumente, për t’i shkarkuar ato me sukses. Ne do të shqyrtojmë vetëm aplikacionet që kanë përdorur një WeTransfer link, ose i kanë bashkangjitur dokumentet e kërkuara në email.

Pjesa V:  Informacionet rreth Vlerësimit të Aplikimeve

1. Një Komitet Rishikimi dhe Vlerësimi (KRV) do të vlerësojë zyrtarisht të gjitha aplikacionet në mënyrë të pavarur me shkrim, duke përdorur një formular për vlerësimin e aplikimit. Vlerësimi do të bëhet në bazë të kritereve dhe pikëve, më saktësisht në bazë të 100 pikëve maksimale të lejuara si më poshtë:

Përshtatja strategjike: 35 pikë
a) Kontributi drejt qëllimeve dhe objektivave të projektit STAR UP;

Qasja teknike: 40 pikë
a) Deklaratë e përcaktuar qartë e biznesit;
b) Qëllimet e përcaktuara qartë të biznesit;
c) Qasje teknike inovative;

Kapacitetet dhe Qëndrueshmëria: 25 pikë
a) Vizioni dhe kapaciteti për të eksportuar produkte/shërbime.

2. Një Komitet Rishikimi dhe Vlerësimi (KRV) i përbërë nga të paktën tre individë (jashtë projektit STAR UP) dhe një vëzhgues (nga autoriteti kontraktues i STAR UP) do të shqyrtojë dhe vlerësojë të gjitha aplikimet.

Pjesa VI:  Informacionet rreth Aplikacioneve të Suksesshme

· [bookmark: _Hlk101351988]Pasi KRV-ja të ketë mbledhur dhe vlerësuar aplikacionet, aplikantët e suksesshëm do të njoftohen me email nga ekipi i STAR UP. 

· Aplikantët e suksesshëm do të njoftohen përmes email-it, rreth kohës dhe datës për t’i prezantuar idetë e tyre të biznesit para komitetit.

· Aplikantët e pasuksesshëm do të njoftohen me shkrim brenda një jave pas takimit të KRV-së.

Pjesa VII:  Informacione të Tjera
1. STAR UP rezervon të drejtën të mbështesë disa ose asnjë nga aplikacionet e dorëzuara. 

Pjesa VIII:  Shtojcat për tu Bashkangjitur

Shtojca 1:		Formulari i aplikimit për START-UP

Shtojca 2:	Një kopje e certifikatës së vlefshme të regjistrimit të biznesit të aplikantit dhe llojit të aktivitetit;

Shtojca 3:	            Një kopje e letërnjoftimit të (pronarit/ëve).

Shtojca 4:	Një kopje e portofolit të biznesit tuaj siç mund të jenë broshura, faqe të rrjeteve sociale, faqe interneti etj. (nëse ka).  

